
Peqataasut: 

 

Atassut 

Anna Karen Hoffmann 

Emilie Olsen 

Karl Davidsen 

 

Inuit Ataqatigiit 

Sofie Dorthe R. Olsen 

Juliane Enoksen 

Axel Lund Olsen 

 

Partii Naleraq 

Ulrik Lyberth 

 

Siumut 

Malik Berthelsen 

Evelyn Frederiksen 

Ruth Heilmann 

Gideon Lyberth 

Frederik Olsen 

Jakob Olsen 

Karl Lyberth 

Hans Frederik Olsen 

 

Nalunaaqqarlutik peqataanngitsut 

Imm. 02 BDO-mit aaqqissuussaanermik misissueqqissaarinermit inernerit tunngavigalugit 

aaqqissuussaakkut allannguinissamut siunnersuut 

Journalnr. 02.01.01 

 

Tunuliaqutaq 

Maniitsup Kommunerisimasaata aamma Sisimiut Kommunerisimasaata 2009-mi januaarip 

aallaqqaataani Qeqqata Kommunianut kattunneqarnerisa kingorna, aaqqissuussaaneq 

annikitsuinnarmik naleqqusarneqarnikuuvoq.  2014-imi aggustimi ilaqutariinnut 

ilinniartitaanermullu pisortaanertut atorfik atorunnaarseriarlugu illoqarfinni marluusuni (Maniitsumi 

Sisimiunilu), pisortaanerup sulisuinut pisortatut atorfiit marluk pilersinneqarnerisigut, massakkut 

Sisimiuni pisortaanerup sulisuinut pisortatut atorfik Maniitsumilu ineriartortitsinermi pisortatut 

atorfik, aaqqissuussaaneq kingullermik allanngortinneqarpoq. 

 

Kommunalbestyrelsi 2017-imi oktobarip 26-ani aalajangerpoq, aaqqissuussaanerup isikkua 

misissorneqassasoq, kissaatigalugulu aaqqissuussaanermik misissueqqissaarisoqassasoq.  Tassunga 

atatillugu 2018-imi oktobarip 25-ani Kommunalbestyrelsimi aalajangiunneqarpoq, 

aaqqiissuussaanermik misissueqqissaarinissamut avataanit siunnersortitut BDO toqqarneqassasoq. 

 

Maleruagassatigut tunngavigisaq 

Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

§ 1. Kommunip susassaqarfiini kommunalbestyrelse aqutsisuuvoq. 

Imm. 2. Kommunalbestyrelsip kommunip aqunneqarnera, taamatuttaaq borgmesterip suliassaqarfii, 

pillugit malittarisassat erseqqinnerusut aqutsinermut ileqqoreqqusami aalajangersassavai. 

Aqutsinermut ileqqoreqqusassamut taamatullu aqutsinermut ileqqoreqqusamut allannguutissatut 

siunnersuutit kommunalbestyrelsimit minnerpaamik ullunik 14-inik akuttussuseqartumik 

marloriarlugit suliarineqassapput. 
 

Pissutsit atuuttut 

2018-imi novembarimi decembarimilu aamma 2019-imi januaarimi Maniitsumi Sisimiunilu, 

aaqqissuussaanermut misissueqqissaaneq BDO-mi siunnersortinit ingerlanneqarpoq, tassani 

apersuinerit 55-it ingerlanneqarlutik.  Politikerit, pisortaanerit, pisortat, immikkoortortaqarfinni 

aqutsisut, inuillu qitiutitat (Lokalsisu aamma Hovedsisu) apersorneqarput. Tamatuma kingorna 

apersuinermit inernerit BDO-mit katersorneqarput, 2019-imi apriilimi ullormi 

sammisaqartitsinermut tunngaviusuusumik, Kommunalbestyrelsimullu pisortaqatigiinnullu 

nassiunneqartumik nalunaarusiortoqarluni. 

 

Aaqqissuussaanerup misissuiffigeqqissaarneqarnerani paasinarsivoq, innuttaasut qanimut 

qitiusumik aaqqissuussisimaneq, maannakkut allaffissornikkut aaqqissuussaanerusoq Qeqqata 

Kommunianut nukittuffiusoq, taamaattumillu siunissami aaqqissuusseqqinnissami 

attatiinnarneqartariaqartoq. Tamatuma saniatigut illoqarfiit akornanni suleqatigiinnissami 

tunngavissaq pilersinneqareersimavoq, innuttaasunilli pitsaanerpaamik sullissinissami 

nukittorsarneqartariaqarluni. 

 

Tamatuma saniatigut naliliinerup takutippaa, ullumikkut pisortaanerit marloqiusamik 

akisussaaffeqarnertik patsisigalugu suliassarpassuaqartut, ingerlatsinermullu tunngasunik 

annertuumik immikkut sammisaqarnermikkut akimmiffinngorsinnaasartut. 

Ilutigalugu Qeqqata Kommuniani aqutsisoqarnikkut aaqqissuussaanera ilungersunartumik 

inissisimavoq, aalajangiisinnaanermili piginnaatitaaffik ersarissumik agguataagaanngilaq. 

Ilutigalugu atugarissaarnerup, tatigeqatigiinnerup kiisalu suliassat, akisussaaffiit pigiinnaassutsillu 

nukittorsarneqarnissaat immikkut sammineqarnerisigut, aaqqissuussaanermi pingaarnertut suliassap 

ataatsimoorullugu aaqqiivigineqarnissaa pillugu sulissutigineqaruni aamma nukittuffittut 

inissisimassaaq. Kiisalu piginnaatitaaffiit annertusarneqarnissaat sulissutigineqaraluarpat aamma 

iluaqutaassagaluarpoq. 

 

Aaqqissuussaanermi misissueqqissaarneq aammattaaq 2019-imi pingasunngornermi apriilip 24-ani 

BDO-meersumit Birgitte Hoberg Sloth-imit, Kommunalbestyrelsimut pisortaqatigiinnullu ullormi 

sammisaqartitsinermi saqqummiunneqarpoq. Tassani eqimattakkaarluni periarfissat sorliit 

suliareqqinneqassanersut toqqarniarlugit eqimattakkaani eqqartorneqarlutik. 

 

Eqimattani isumaqatigiittoqarpoq ataatsimiititaliat ataavartut tallimaniit ataatsimiititalianut 

ataavartunut pingasunut ikilisinneqassasut, tassungalu eqimattaq amerlanerussuteqartut 

aaqqissuussaanermi allannguutissatut siunnersuutitut nutaatut periarfissaq 4 toqqarpaat, tassungalu 

atatillugu aaqqissuusseqqinnermut siunnersuummik nutaamik pisortaqatigiit saqqummiussipput 

periarfissat tallimaattut, siunnersuullu taanna BDO-mit nalilersoqqissaarneqarnikuuvoq, aammalu 

periarfissaq 5-imut pitsaaqutit, ajoqutaasinnaasut, aammalu immikkut tunngavigisat pillugit 

ilanngussami atuarneqarsinnaalluni. 

 

Atuilluartuunissakkut kingunerisinnaasai 

Aaqqissuussaanertut ingerlaavartumik allanngortiterisinnaaneq atuilluartuuneruvoq, taamaalilluni 

suleqatigiinnissamut isumaqatigiissut aamma periusissiassatut pilersaarutip malitsigisaanik 

politikkikkut anguniakkanut tulluarsarneqarluni. 

 

Aningaasaqarnikkut allaffissornikkullu kingunerisinnaasai 

Aaqqissuusseqqinneq ungasinnerusoq isigalugu, Qeqqata Kommunianut aaqqissuusseqqinnikkut 

allaffissornikkut sipaaruteqarsinnaaneq pineqassaaq, uani immikkoortortani suleqatigiinnik 

sulisoqarluni, taamaalilluni immikkoortuni assigiinngitsuni immikkoortortani aqutsisut 

ikilisinneqassallutik. 

 

Taamaattorli pisortaanernik immikkoortortaniluunniit pisortanik nutaanik atorfinitsitsinermut 

aningaasaqarnikkut kinguneqassaaq, tamannalu periarfissaq sorleq toqqarneqarnera pillugu 

annertunerusumik paasineqarnikuunngilaq, ullormili sammisassaqartitsinermi periarfissaq 4-mik 

toqqaaneq aallaavigigaanni, pisortaanernik immikkut marlunnik atorfinitsitsisoqassaaq, 

taamaalilluni pisortaqarfik tamakkiisoq sisamanik pisortaaneqalissalluni, tamanna pisortaanernut 

marlunnut ukiumut aningaasartuutissanut 1,8 mio. koruuninik malitseqartussaassaaq. 

(Pisortaanermut ataatsimut missiliorlugu 880 t.koruuniupput.) 

 

Immikkoortortani pisortanik atorfinitsitsilluni pisortaaqatigiit siunnersuutaatiguttaaq akissarsiatigut 

oqimaatsuussaaq, immikkoortortani pisortanik pingasunik atorfinitsitsisoqarneratigut ukiumut 1,7 

mio. koruunit missaanik naleqassammat. Uani eqqarsaataasinnaavortaaq, immikkoortut anginerusut 

soorlu Ilaqutariinnermut immikkoortortaq aamma Ilinniartitaanermut immikkoortortaq 

ataatsimoortinneqarsinnaanerat, taamaalilluni immikkoortortani pisortanik marlunnik 

sulisoqassalluni, tassunga ukiumut akissarsianut aningaasartuutit 1,2 mio. koruunit 

missaaniissapput. (Immikkoortortami pisortamut ataatsimut missiliorlugu 580. t.koruuniuvoq. ) 

Immikkoortortani suleqatigiikkaanik aaqqissuussinerup malitsigisaanik assersuutigalugu 

Ilaqutariinnermut immikkoortortami immikkoortuni aqutsisut arfineq-marluk 

sipaarutigineqassapput, taamaalilluni ullumikkusut immikkoortuni aqutsisut quliunatik, taamaallaat 

immikkoortuni aqutsisut (illoqarfinni tamani) pingasuinnanngussallutik, periarfissamik 4-milli 

toqqaanikkut, pisortaanernik nutaanik marlunnik atorfinitsitsisoqassammat akissarsiatigut 

oqimaatsuussaaq. Taamaattumik ilanngaatissat ilanngaatigereerlugit amerlassutsinut 

aningaasaqarnikkut sipaarutissat annertuallaarnavianngillat. 

 

Kommunalbestyrelsip aalajangeereernerata kingorna, periarfissaq sorleq 

ingerlateqqinneqarnissaanik aalajangiineq malillugu, Qeqqata Kommuniani 

aaqqissuusseqqinnermik misissuisussamik suleqatigiissitamik pilersitsisoqarnissaa 

pingaaruteqarpoq. Taamaaliornikkut sulisunik nuutsiterinissamik suliniutinilluunniit assingusuni 

allaffissornikkut annertunerusumik kinguneqarsinnaavoq. 

 

Allaffeqarfiup naliliinera 

Allaffeqarfik naliliivoq, aaqqissuussaanerup nalilersoqqinneqarnera peqqinnartuusoq, innuttaasunut 

sapinngisamik sunniuteqarnerpaamik minnerunngitsumillu politikkikkut anguniakkanik sulinissaq 

pingaaruteqarmat. Taamaattorli periarfissaq sorleq toqqarneqassanersoq allaffeqarfiup 

pissanngatigaa, aammattaaq aaqqissuussaanermut sunniuteqarsinnaammat, allaffeqarfimmik 

allanngortiterinermi sapinngisamik suleqataasut akuutinneqarnissaat, pingaaruteqartutut 

tikkuarlugu. 

 

Innersuussut 

Allaffeqarfiup Kommunalbestyrelsimi eqqartoqassanngorlugu innersuussutigaa, 

innersuussutigalugulu, 

 

1. aaqqiissuusseqqinnermut suleriaqqinnissamik periarfissaq sorleq ingerlanneqassanersoq 

aammalu aaqqissuussaanermik pitsanngorsaatissami siunnersuusiortoqassasoq: 

a) Periarfissaq 1: Pingasunik pisortaaneqarluni: Kommunimi pisortaaneq, 

Nutaaliornissamut pisortaaneq aammalu Atugarissaarnermut pisortaaneq. 

b) Periarfissaq 2: Marlunnik pisortaaneqarluni – Kommunimi pisortaaneq, 

Ilaqutariinnermut/atugarissaarnermut, Ilinniartitaanermut kiisalu 

ataatsimoorussamik allatseqarfimmik, Innuttaasunillu Sullissivimmik 

akisussaasoq, kiisalu Kommunimi pisortaanerup tullia, Inuutissarsiutinut, 

Teknikkikkimut Avatangiisinullu kiisalu pisortap sulisuinut, Nutaaliornissamut 

suliniutinullu allaffeqarfimmik akisussaaffilik. 

c) Periarfissaq 3: Maannakkutut aaqqissuussaanerup pigiinnarneqarnera 

d) Periarfissaq 4: pisortaanernik nutaanik marlunnik atorfinitsitsisoqassasoq, tassalu 

ilaqutariinnermut pisortaaneq ataaseq aamma ilnniartitaanermut pisortaaneq 

ataaseq. Tamanna isumaqarpoq pisortaanerit sisamanngussasut. 

e) Periarfissaq 5: pisortaanerit marluk paariinnarlugit, immikkoortortanili 

pingasuusuni immikkoortortani pisortanik atorfinitsitsisoqarluni pisortaaqatigiit 

siunnersuutaat. 

 

2. ataatsimiititaliat ataavartut qanoq amerlatiginissaanik siunnersuusiortoqassasoq, aammalu 

ataatsimiititaliat ataavartut suunissaanik siunnersuusiortoqassasoq: 

a) Aalisarnermut, Piniarnermut Nunaqarfinnullu ataatsimiititaliaq aamma 

Inuussutissarsiutinut Takornariaqarnermullu ataaatsimiititaliaq 

atorunnaarsinneqassasut. 

I. Aalisarnermut, Piniarnermut Nunaqarfinnullu ataatsimiititaliap 

akisussaaffii, Teknikkeqarnermut, Aatsitassarsiornermut 

Avatangiisinullu ataatsimiititaliamut nuunneqassasut. 

II. Peqqinnerulersitsinissamut tunngasoq Ilinniartitaanermut, 

Peqqinnermut, Sunngiffimmi sammisanut Kultureqarnermullu 

ataatsimiititaliamit, Ilaqutariinnermut Isumaginninnermullu 

ataatsimiititaliamut nuunneqassasoq. 

III. Inuutissarsiutit, Majoriaq suliffeqarnerlu (Inuussutissarsiutinut 

Takornariaqarnermullu ataatsimiititaliamit), Ilinniartitaanermut, 

Peqqinnermut, Sunngiffimmi sammisanut Kultureqarnermullu 

ataatsimiititaliamut nuunneqassasut 

IV. Inuussutisarsiutinut Takornariaqarnermullu ataatsimiititaliaq il.il. 

Aningaasaqarnermut ataatsimiititaliap ataaniilissasoq. 

b) Ataatsimiititaliat ilusilersugaanerat atuuttoq paariinnarneqassasoq 

 

3. qaninnerusumut ungasinnerusumullu aningaasaqarnikkut kingunissat 2019-imut 

missingersuutinik ukiunullu missiliuuteqarfiusussanut siullermeerinermi ilanngunneqassasut. 

 

Aalajangiineq 

Ilanngussat 

1. Aaqqissuussaanerup misissoqqissaarneqarnera jan. 2019 

2. Aaqqissuussaanerup misissoqqissaaneqarnera periarfissaq 5 pisortaaqatigiit siunnersuutaat 

3. Ullormut sammisanik eqikkaaneq 

4. Qeqqata Kommuniata aaqqissuussaanera atuuttuusoq 

5. Kommuneqarfik Sermersooq aaqqissuussaanerata ilusilersorneqarnera  

6. Qeqertalik Kommune aaqqiissuussaanerata ilusilersorneqarnera 

7. Kommune Kujalleq aaqqissuussaanerata ilusilersorneqarnera 

8. Avannaata Kommunia aaqqissuussaanerata ilusilersorneqarnera 

 


